
   
ᒥᓂᔅᑕᐅᑉ ᐅᖃᐅᓯᖏᑦ 

 
ᓈᓴᐅᑖ ________ 
ᐅᓪᓗᖓ ________ 

 
ᐄᕙ ᐋᕆᐊᒃ 
ᓯᕗᓕᖅᑎ 
ᒥᓂᔅᑕ ᑲᒪᒋᔭᖃᕐᑐᖅ ᐊᕐᓇᐃᑦ ᐃᓕᓴᕆᔭᐅᓯᒪᓂᖏᓐᓂᒃ 
 
 

ᓕᕙᐃ ᓇᐅᓪᓚᖅ - ᓯᓚᑐᔪᖅ ᐊᕐᓇᖅ ᐊᕐᕌᒍᒥ 
 
 
ᐅᖃᖅᑎᑦᑎᔩ, 
 
ᐱᕕᖃᕐᓂᓐᓂ ᐱᒃᑯᒋᕙᒌᕈᒪᔪᖓ ᑐᓂᔭᐅᓚᐅᖅᑐᒥᒃ ᑕᕝᕙᓂ ᐊᕐᕌᒍᒥ ᓯᓚᑐᔪᖅ ᐊᕐᓇᖅ 
ᐃᓕᓴᕆᔭᐅᔾᔪᑎᒥᒃ, ᐊᕐᕌᒍᑕᒫᑦ ᐃᓕᓴᖅᓯᒍᑎᐅᕙᑦᑐᖅ ᖁᓪᓖᑦ ᐊᕐᓇᐃᑦ ᐃᓕᓴᕆᔭᐅᓯᒪᓂᖏᑕ 
ᑲᑎᒪᔨᖏᓐᓄᑦ ᐅᐱᒋᔭᖃᕈᒪᓪᓗᑎᒃ ᐊᕐᓇᒥᒃ ᑐᓴᕈᒥᓇᖅᑐᓂᒃ ᐊᓯᔾᔨᖅᓯᓯᒪᔪᒥᒃ ᓄᓇᒥᓐᓂ. 
 
ᒫᑦᓯ 8-ᖑᑎᓪᓗᒍ, ᖁᓪᓖᑦ ᐊᕐᓇᐃᑦ ᐃᓕᓴᕆᔭᐅᓯᒪᓂᖏᑕ ᑲᑎᒪᔨᖏᑦ ᖁᕕᐊᓲᑎᖃᓚᐅᖅᑐᑦ 
ᓄᓇᕐᔪᐊᒥ ᐊᕐᓇᐃᑦ ᐅᓪᓗᖓᓂᒃ. ᑕᕝᕙᓂ ᐅᓪᓗᖓᓂ ᐃᓕᓴᕆᔭᐅᒍᑎᐅᓚᐅᖅᑐᖅ ᓄᓇᕐᔪᐊᒥ 
ᖁᕕᐊᓲᑎᖃᕈᒪᓪᓗᑎᒃ ᐱᓕᕆᐊᕆᓯᒪᔭᖏᓐᓂᒃ ᐊᕐᓇᐃᑦ, ᓯᕗᒧᐊᒍᑎᖃᖅᐸᓪᓕᐊᓯᒪᓂᖏᓐᓂᓪᓗ 
ᐃᓚᐃᓐᓈᖅᑕᐅᓯᒪᙱᓂᕐᒧᑦ. 
 
ᐅᖃᖅᑎᑦᑎᔩ, ᐱᕕᖃᕐᓂᓐᓂ ᐃᓕᓴᖅᓯᒍᒪᒐᒪ ᐃᑲᔪᕐᓂᕆᓯᒪᔭᖏᓐᓂᒃ ᐊᕐᓇᐃᑦ ᓄᓇᕗᒻᒥ 
ᐅᑭᐅᖅᑕᖅᑐᒥ ᐃᓅᓯᓕᕆᓂᕐᒧᑦ, ᒐᕙᒪᓕᕆᓂᕐᒧᑦ, ᐱᕙᓪᓕᐊᔪᓕᕆᓂᕐᒧᑦ ᐃᓕᖅᑯᓯᓕᕆᓂᕐᒧᓪᓗ. 
ᐊᒥᓱᐊᓗᐃᑦ ᐊᕐᓇᐃᑦ ᓄᓇᕗᒻᒥ ᐃᒻᒥᓂᒃ ᑐᓂᓯᒪᔪᑦ ᐱᐅᔪᓂᒃ ᐊᓯᔾᔨᖅᓯᒍᒪᓪᓗᑎᒃ ᓄᓇᒥᓐᓂ. 
ᐊᕐᓇᐃᑦ ᓄᓇᕗᒻᒥ ᐱᓕᕆᐊᖃᖅᓯᒪᔪᑦ ᑭᓱᑐᐃᓐᓇᕐᓂᒃ ᓲᕐᓗ ᐃᓚᒌᓂ ᓂᙵᖅᑕᐃᓕᑎᑦᓯᓂᕐᒥᒃ, 
ᓂᕈᐊᖅᑕᐅᓯᒪᓂᒃᑯᑦ ᑭᒡᒐᖅᑐᐃᔨᐅᓂᕐᒧᑦ, ᐸᐃᕆᔨᐅᓂᕐᒧᑦ, ᐃᓕᓐᓂᐊᖅᑐᓕᕆᓂᕐᒧᑦ, 
ᕿᒪᐃᑦᑕᐃᓕᓂᕐᒧᓪᓗ ᐃᓕᖅᑯᓯᑐᖃᖅᑎᒍᑦ ᖃᐅᔨᒪᓂᐅᔪᓂᒃ ᑭᓱᓕᒫᓄᓪᓗ, ᖃᓄᐃᑦᑕᐃᓕᖁᓪᓗᒋᑦ 
ᐃᓅᖃᑎᒌᑦᓯᐊᖁᓪᓗᒋᓪᓗ ᓄᓇᓕᖏᓐᓂ. 



ᑕᕝᕙᓂ ᐊᕐᕌᒍᒥ ᑐᓂᔭᐅᔪᖅ ᓯᓚᑐᔪᖅ ᐊᕐᓇᖅ ᐃᓕᓴᕆᔭᐅᒍᑎᒥᒃ ᓕᕙᐃ ᓇᐅᓪᓚᖅ, ᒪᒃᑯᑦᑑᓪᓗᓂ 

ᐊᕐᓇᖅ ᐃᖃᓗᒻᒥᐅᖅ ᐅᖃᐅᓯᖃᖅᓯᒪᔪᖅ ᖁᓄᔪᕐᓂᐊᖅᑕᐅᓯᒪᓂᕐᒥᒃ, ᐃᑲᔪᕈᒪᓪᓗᓂ ᐊᓯᒥᓂᒃ 

ᒪᒃᑯᑦᑐᓂᒃ ᐊᕐᓇᓂᒃ ᓄᖅᑲᖅᑎᑦᓯᖁᓪᓗᒋᑦ ᐱᓂᕐᓗᑦᑕᐅᖃᑦᑕᕐᓂᖏᓐᓂᒃ. 

 

ᐅᖃᖅᑎᑦᑎᔩ, ᐃᓇᑦᑕᒃᑲ ᒪᓕᒐᓕᐅᖅᑎᐅᖃᑎᒃᑲ ᐃᓕᓴᕆᓗᒍ ᒥᔅ ᓇᐅᓪᓚᖅ ᐱᒃᑯᒋᕙᒌᕐᓗᒍᓗ 

ᓵᓚᖃᐅᓯᐊᓚᐅᕐᓂᖓᓂᒃ ᐃᓕᓴᕆᔭᐅᔾᔪᑎᒥᒃ. ᓇᓗᙱᑦᑐᖓ ᑲᔪᓯᒍᑎᖃᕐᓂᐊᕐᓂᖓᓂᒃ 

ᓴᙱᔫᓗᓂ ᐃᔾᔪᐊᕋᑦᓴᑦᓯᐊᖑᓗᓂᓗ ᐊᓯᖏᓐᓄᑦ ᒪᒃᑯᑦᑑᖃᑎᖏᓐᓄᑦ ᐊᕐᓇᓄᑦ ᓄᓇᕗᒻᒥ. 

 

ᖁᔭᓐᓇᒦᒃ, ᐅᖃᖅᑎᑦᑎᔩ. 
 


